
Мерекелік жиынға аудан әкімі Әділжан Арғынов, 
дербес бөлім мен мекеме басшылары, ардагерлер, 
аудан тұрғындары және БАҚ өкілдері қатысты. 
Саябақ алаңында аудан тұрғындары жаппай 
әнұранды шырқады. Іс шара ҚР мемлекеттік 
рәміздері күніне арналған болатын. Мемлекеттік 
рәміздер – бұл кез-келген мемлекеттің егемендігі 
мен біртұтастығын бейнелейтін, оның ажырамас 
атрибуттарының бірі. Халқымыздың рухын, ұлттық 
салт-санасын, қаһармандығы мен даналығын, 
болашаққа үмітін, арман-тілегін жеткізетін ерекше 
құндылықтарымыз болып табылады.

Көк байрағымызды көкке көтеріліп, мемлекеттік 
Әнұран орындалып, көпшілік ерекше тебіреніспен 
қосыла шырқады. Мұның басты мақсаты 
мемлекеттік рәміздер еліміздің дербестігі мен 
мұқалмас жігерінің белгісі екенін барша жұртқа паш 
ету. Аудан тұрғындары патриоттық рухқа толы бұл 
керемет көріністің куәсі болды.

– Баршаңызды бүгінгі мерейлі мереке – Қазақстан
Республикасының мемлекеттік Рәміздер күнімен 

шын жүректен құттықтаймын! Ұлттың тағдыры 
мен тарихына, тілі мен мәдениетіне, даралығы 
мен қадір-қасиетіне деген іңкәрлік мемлекеттік 
Рәміздерді құрметтеуден басталады. Еліміздің 
Әнұраны бір уақытта шырқалған мерекелік шарасы 
Қарқаралыда аталып өтті. Еліміздің күш-қуаты 
нығайып, көк туымыз көгімізде желбірей берсін! 
Мемлекеттік Рәміздердің мәртебесі қашанда биік 
болсын!» – деді аудан басшысы Әділжан Арғынов. 
Бүгінгі айтулы шараға оқушылар мен жастар көп 
жиналды. Біздің міндетіміз – жастардың бойында 
отансүйгіштік сезімін және патриоттық тәрбиесін 
дамыту, елімізге, оның бай тарихы мен ұлы 
тұлғаларына деген мақтаныш сезімін тәрбиелеу.

Мереке күні аудан бойынша патриоттық ак
циялар, челлендждер, авто шерулер және вело
жарыстар, спорттық сайыстар, концерттер өтті. Ал 
көшелерде мемлекеттік рәміздері бар суреттер та
ратумен жалғасты. 

Баршын ЕРТІС

31 мамыр саяси қуғын-сүргін және ашаршылық 
құрбандарын еске алу күні елім деп тер төгіп, 
халқым деп азап шеккен асыл азаматтардың 
рухына бас ие, «Алаш арыстары» ескерткішіне 
гүл шоқтары қойылды. Шара саяси қуғын-сүргін 
және ашаршылық құрбандарын еске алу үшін  
бір минут үнсіздікпен басталды. Қарқаралы 
ауданының қоғамдық кеңесінің төрағасы, аудан 
әкімінің кеңесшісі, Қазақстан Республикасының 
мәдениет саласының үздігі Сайлау Әлиұлы,  
Астанадан арнайы келген Алаштанушы ғалым,  
Қазақстан Республикасы Ғылым және жоғары 
білім министрлігі Тіл саясаты комитетінің төрағасы 

Ербол Тілеш,  Алаштанушы ғалым,  Еуразия 
университетінің профессоры Сағымбай Жұмағұл, 
Қарқаралы аудандық архивының басшысы, ҚР 
журналистер одағының мүшесі, табиғи тасқа 
қазақтың ұлы тұлғаларының бейнесін салушы 
Кәрім Манарбек Әзімбекұлы сөз сөйлесе,  Мағжан 
Жұмабаевтың өлеңдерінен облыстық Мағжан 
атындағы байқауының жүлдегері, Бақты ауылының 
№21 орта мектебінің оқушысы Нари Сулейманов 
қазақ поэзиясының бірегей тұлғасы Мағжан 
Жұмабаевқа арнаған өлеңін оқыды. Шара дөңгелек 
үстелмен жалғасты.

«Қарқаралы ауданы әкімінің аппараты» ММ

Тарихқа тағзым

Қарқаралы ауданы 31 мамыр саяси қуғын-сүргін және ашаршылық құрбандарын еске 
алды. Бұл күні «Алаш арыстары» ескерткішіне тағзым жасап, гүл шоқтарын қою рәсімі өтті.

Ұлттық құндылық

Өңірімізде рәміздер күні аталып өтті. Саябақ алаңына жиналған жұртшылық жаппай 
әнұранды шырқап, көк туымызды көкте желбіретті. Ал шара барысы ту шеруіне 
ұласты. Ту ұстаушылар қатарында Ә.Ермеков атындағы мектебінің оқушылары болды. 

ҚҰРМЕТТІ ОҚЫРМАН!
2024 жылғы жартыжылдыққа арналған

 «Қарқаралы» аудандық газетіне жазылу  науқаны жалғасуда. 
Жеке тұлғалар үшін Индекс: 65626. 6 айға: 2257,26 теңге.  Заңды тұлғалар 

үшін Индекс: 15626. 6 айға: 3157,26 теңге.  
Зейнеткерлер мен 1, 2 топ мүгедектер үшін Индекс: 55626. 6 айға: 1957,26 

теңге. 
Газетке жазылуды «Казпошта» АҚ пошта байланысының барлық 

бөлімшелерінде ресімдеуге болады. 
87755483523 нөмірі арқылы жазылуға болады.

ҚҰРМЕТТІ ОҚЫРМАН,
«Қарқаралы» газетімен бірге болыңыздар!

Аудандық қоғамдық-саяси газет

Дін

Мереке қарсаңында қала тұр
ғындарының игілігіне ашылған 
алаң жұмысы сәуір айында бас
талған болатын. Жалпы жоба 
бойынша құрылыс жұмысы екі 
айға созылғанымен, жеке кәсіпкер 
белгіленген мерзімді уақыт ішінде 
берілген жұмыстарды уақытында 
аяқтап, басшылық қызметтің де, 
халықтың да алғысына бөленді. 
Бүгінде балалар алаңында ойын 
десе ішкен асын жерге қоятындар 
өзара таңның атысы мен күннің 

батысы ойнап, мәре-сәре бо
луда. Әсіресе балалар жағы 
ерекше қуанышты. Себебі күні 
кеше көшеде ойнап, доп тебетін 
алаң таппай жүргендер үшін 
балалар алаңқайының ашылуы 
қуанышты жаңалық. Жасанды 
жасыл алаң мұндағы жастардың, 
балалардың бос уақытын тиімді 
өткізетін орын болмақ. 

Сондай-ақ ойын құрылғылары 
орнатылған балалар алаңқайы 
көптің көңілінен шықты. Аумағы 

150 шаршы метрді құрайды. 
Арнайы заманауи ойын құрыл
ғылары бар аула осы көше ма
ңында тұрып жатқан балаларға 
күнделікті ойнауына мүмкіндік 
береді.  

Игілікті істің бастауына жер
гілікті қалалық әкімдік мұрындық 
болған. Аудандық бюджет қо
рынан балалар алаңына жұмсал
ған қаржы 4 млн. 464 мың теңгені 
құраған.  

Баршын ЕРТІС

Шарапат

Халықаралық балаларды қорғау күні қарсаңында қарқаралықтар үшін ақ түйенің қарны 
жарылды. Су жаңа балалар алаңы Мәди көшесі тұрғындарының игілігіне берілді. Ойын 
алаңы балалар қауым үшін ғана емес, қарапайым жұртшылық үшін тосын сый болды.

2- бет

Қарқаралы қаласында сәулеті мен сәні келіскен ақ мешіт ашылды. Бұл күні 
мәдениет пен тарихтың мұрасына айналған Құнанбай мешітінің салынғанына 173 жыл 
болған екен. Ол өз заманында қазақтың бөтен дінге жұтылып кетпеуі үшін жасаған 
миссиясын артығымен орындады десек те болады. Ал Алаштың ақиық қыраны 
Мәди Бәпиұлының атын иемденген Алланың жердегі осы үйі келер ұрпақтың рухани 
қазығына айналмақ. 

Шараға аудан әкімі Әділжан Арғынұлы, Алаш
танушы ғалымдар – Қазақстан Республикасы Ғы
лым және жоғары білім министрлігі Тіл саясаты 
комитетінің төрағасы Ербол Тілеш, Алаш
танушы ғалым,  Еуразия университетінің профес
соры Сағымбай Жұмағұл, қоғамдық Кеңес тө
рағасы Сайлау Әлиұлы, ардагерлер – Ойрат 
Ыбырайымханұлы, Саят Қуанышбайұлы, Мейірхан 
Қасымжанұлы және тарих пәнінің мұғалімдері мен 
жастар қатысты.

Дөңгелек үстелді Халықаралық Қазақ тілі қо
ғамының Қарағанды облысы филиалының тө
рағасы, облыстық Мәслихаттың депутаты Айтбай 
Жұмағұл жүргізіп отырды.

Шара барысында Әділжан Арғынұлы аталмыш 
күннің мән-маңызына тоқталып, алыстан арнайы 
келген алаштанушы ғалымдарға алғысын білдірді. 

Зерттеуші ғалымдар мен ел ағалары өз ке
зектерінде қазақ халқына орасан қайғы-қасірет 
әкелген отызыншы жылдардың зобалаңы туралы 
ой қозғап, деректі әңгімелерімен бөлісті.

Халқымыз үшін қасіретті кезең сол заманның 
құрбандарын еске алу баршамыздың, келер 
ұрпақтың мәңгі борышы. Өйткені тағдыр-талайымен 
тұтас бір ұлттың бұлай күйрей қырылуы адамзат 
тарихында сирек кездеседі. Ендеше, сол зұлмат 
жылдардың құрбандарының әруағына тағзым етіп, 
бас иейік! Қазақ халқы барда олар еш уақытта 
ұмытылмақ емес.

Қасиетті Қазақ елінің шаңырағы биіктеп, керегесі 
кеңейген заманда өмір сүріп жатырмыз. Енді осынау 
бақытты кезеңнің бағасын біліп, қадіріне жетейік. 

«Қарқаралы ауданы әкімінің аппараты» ММ

Өткенге салауат

31 мамыр – саяси құғын-сүргін және ашаршылық құрбандарын еске алу күніне орай 
аудандық жастар ресурстық орталығында дөңгелек үстел өтті.

Қарқаралыдағы орталық сая
бақ жанындағы аллея алақайға 
толды. Себебі, азат елдің ба
ласы тай-құлындай жарысып, жа
дыраған жұрт жаздың алғашқы күні 
бірімен-бірі қауқылдаса қауышты. 
Алдыменен сөз алған Қарқаралы 
ауданының әкімі Әділжан Арғынов 
бүлдіршін балалар мен жас жет

Қазақстан Республикалық мемлекеттік 
рәміздер күніне орай, аудандық орталық 
кітапханада “Рәміздерім – елдігімнің тірегі” 
тақырыбында тәрбие сағаты өтті. 

Шара мемлекеттік Әнұран орындалуымен бас
талып,  қатысушылар ерекше тебіреніспен қосыла 
шырқады.

Оқушылардың Елтаңба, Ту, Әнұран туралы тү
сініктерін нығайту. Рәміздердің пайда болуы және 
тарихтағы маңызы жайлы түсініктерді дамыту. Отан 
сүйгіштікке, адамгершілікке, Отанына, халқына адал 
қызмет етуге, елінің Туын, Елтаңбасын, Әнұранын 
қастерлеп, құрметтеуге, халқының тегін, тарихын 

білуге тәрбиелеуді мақсат еткен бұл шараға балалар 
мен жасөспірімдер, мұғалімдер мен оқырмандар 
қатысты. 

Шараға арнайы өлкетанушы, ардагер Саят Оспанов, 
аудандық ішкі саясат бөлімінің басшысы Нұрлыбек 
Ілдебаев, музей қызметкері Сәтбек Сламбеков,  му
зей және кітапхана қызметкерлері шақырылды. 
Жиын барысында еліміздің Елтаңбасы, Туы және Ән
ұранының мәртебесі туралы ой қозғалды. Мемлекеттік 
рәміздер туралы мазмұнды бейнеслайд көрсетіліп, 
дөңгелек үстел қатысушылары өз пікір-пайымдарымен 
бөлісіп, мазмұнды әңгіме өрбітті. Оқушылар өлең-жыр 
оқып, рәміздер туралы түсінік берді.

 Қарқаралы аудандық орталық кітапханасы

(Соңы. Басы 1-бетте).

Мешіттің салынуына мұ
рындық болған азамат "Темір
зат" компаниясының басшысы 
– Айдын Мезгілбаев. Құры
лыстың бас демеушісі Айдын
Мұхамеджанұлы бұл ғимараттың
іргетасын 2017 жылы қалаған
болатын. Ал бүгін сәтін салып, оны
аяқтап Қарқаралы жамағатының
игілігіне табыстап отыр.
Мешіттің ашылуына Астанадан
ат арытып қазақтың тұңғыш
ғарышкері, Халық Қаһарманы
Тоқтар Әубәкіров, облыстық дін
істер басқармасының басшысы
Жанболат Сектай, мәжіліс де
путаттары Арман Халықов
пен Бауыржан Смағұлов сын
ды құрметті қонақтар келді.
Ресми шара Қарағанды облы
сының бас имамы Естай
Әбдіғалиев бастаған имам
дардың дұға бағыштауымен
басталды. Одан кейін сөз алған
аудан басшысы Әділжан Арғынов
қазақтың тағдыры мен тарихынан
біраз сыр шертіп, ақ мешіттің

аудан халқы мен қонақтарының 
сұранысын қанағаттандыра
тынына сенім білдірді.

Кеңес одағының батыры 
Тоқтар Оңғарбайұлы ағамыз 
Мәдидің қилы тағдырына тоқ
талып, оның қайраткерлігі мен 
ақындығын тілге тиек етті. 
Мешітте ерлер мен әйелдер за
лы және имамдарға арналған 
екі бөлме бар. Ғимаратты жы
лытатын заманауи қазандық 
орналасқан аумақтың көлемі 
640 шаршы метр екен. Алла 
үйінің айналасында 900 және 
320 шаршы метрді құрайтын 
екі автотұрақ бар. Намаз оқи
тын залдың көлемі 216 шар
шы метрді құрайды. Күмбе
зінің биіктігі – 15,7, ал мұнара
ларының биіктігі – 21 метр. 
Жаңа мешіттің ашылуына орай 
Қарқаралыдағы спорт кешенінде 
дзюдодан жастар арасында 
республикалық турнир өтіп 
жатыр. Сонымен қатар, аламан 
бәйге, топ бәйге, қазақ күресі, 
көкпар сынды ұлттық спорттан да 
бәсекелер қызып тұр. Жеңімпаз 

болып топ жарғандары автокөлік 
мінсе, жүлдеге ілінгендер қо
мақты қаржылай сыйлықты 
қанжығаларына байламақ. 
Мәди бабамыздың есімін ие
ленген мешіттің салынуына ау
данның жанашыр азаматтары 
мен алыстағы ағайын да қаржы
лай көмек беріп қолғабыс еткен. 
Осы дүбірлі шараға орайластыра 
ер және қыз балалар арасында 
құран сүрелерін жатқа оқудан 
жарыс та ұйымдастырылады 
екен. Оған қатыспақ ниетпен 
еліміздің түкпір-түкпіріндегі мед
реселерден жас жеткіншектер 
жиылыпты.

Ислам діні бір заманда 
қазақтың басқа ағым түсінікке 
елігіп кетпеуіне жасалған екпе 
секілді болды. Ал оның ендігі 
миссиясы елді бітістіріп, ұрпаққа 
бабалардан жеткен асыл сөзді 
сіңіру болмақ. Ендеше, халықтың 
рухани діңін қатайтатын жаңа 
мешіт құтты болсын!

Баршын ЕРТІСҚЫЗЫ

Жас өркен
Қарқаралы қаласы да 

1 маусым күні бақытты 
балалық шақты құшағына 
алды. Халықаралық 
балаларды қорғау күні 
бізге жердегі періштелердің 
пәк жүрегінің лүпілін 
сездіргендей. Сондықтан, 
кейде бала ата-анаға 
борыштар болса да, 
сәбидің оларға бақыт 
сыйлайтыны тым сырлы 
әуеннің күйіндей болады 
да тұрады. Қалада өткен 
«Қарқаралы өрені» атты 
мерекелік бағдарламаның 
«ауласын» әдемі сезім мен 
әсерлі ой кезіп жүрді. 

кіншектерді, жиналған жалпы 
қауымды балалар мерекесімен 
құттықтады. Оларға бейбіт өмір 
мен бүтін бақыт тіледі. 

– Қымбатты балалар, ар
дақты ата-аналар! Балаларды 
төл мерекесімен шын жүректен 
құттықтаймын!

Бүгінгі күн – ерекше! Себебі, 
балалар – еліміздің ертеңі! 
«Мемлекеттіміздің қандай бол
мағы білімді жас ұрпақтың қо
лында» деп білемін. Жас ұр
пақтың болашағы үшін бірінші 
кезекте барлық жағдайды жа
сауға тырысамыз. Еліміздің ер
теңі – жарқын, босағамыз – бүтін 
болсын! – деп жиылған жұрт
қа Әділжан Арғынұлы өзінің 
тілегі мен ақ жарқын қуанышын 
жеткізді. 

Аудандық   мәдениет және тіл
дерді дамыту бөлімінің басшысы 
Жазира Қапышқызының арнайы 
сыйлығымен және   МСО-ның 
«Қарқаралы өрені» дипломымен  
аудандық мәдени-көпшілік ша
раларда ерекше қабілетімен 
танылған, әсем дауыс иесі  
О.Жәутіков атындағы орта мек
тептің оқушысы Қанат Ерқанат 
марапатталды. Сонымен қа
тар, осы шараға демеуші бол
ған «Азиялық Несие қоры» мик
роқаржылық ұжымы» ЖШС, 
«Шаңырақ» көпбалалы от
басыларын қолдау орталығы,  

«Адиша» және «Димаш» дүкен
дерінің иесі қаламыздың жас 
өнерпаздарына сый-құрмет көр
сетіп, қуаныш пен өнерлеріне 
шабыт сыйлады. 

Мерекенің келесі кезеңі  ас
фальтта сурет салу байқауымен 
жалғасын тапты. «Қаратас жол
ды» қырмызы қызыл, гүл сары, 
аршалы жасыл, сия көк борлар 
кескіні құлпыртып, жансыз оның 
денесі тамырланған жүрекпен 
ақырын ғана дүрсілдеп,  ізгілік 
нұрын шашқандай. Баланың 
бірі – зәулім қала салса, екіншісі 
– сәйгүлік көсілген даланы су
реттеді. Не керек, базарлаған
барлық жұрт таң-тамаша болды.

Орталық саябақта көңілді 
іс-шаралар, ойындар өткізіліп, 
кітап көрмесі, қолөнер көрмесі 
мен фото-көрмесі, сауда-саттық 
жәрмеңкесі ұйымдастырылды. 
Спорттан түрлі сайыстар өткізілді. 
Ортада шебер шәкірттер есіліп, 
спортшы жасөрендер көсілді.

Шуақты мерекені Қарқара
лы қаласының орталық сая
бағындағы «Қарқаралы өре

ні» аудандық мәдение шара
ларға қатысушы жас өнерпаз
дарымыздың мерекелік бағ
дарламасымен қорытындылады. 
Қарқаралы топырағы дүлдүл 
әнші мен дәулескер күйшіге, 
талантты актер мен дарынды 
бишіге кенде емес екені белгілі. 
Сондықтан, алқалаған әлеумет 
«әсем ән мен тәтті күйге» құмары 
қанғанша сусындады.

Жас дарындардың өнері 
бірінен-бірі асты. Разы болған 
алаңды қошемет-шапалақтың 
үні басты. Сөйтіп, дүбірі күн де 
түйініне жетіп, балалардың жаны 
жадырады.  Десек те, ұрпаққа 
деген махаббат пен тәрбие бір 
күннің науқаны емесі екені асыл
дай айқын. Сондықтан, ешқашан 
сәбидің жүрегі сөніп, жаны жа
бырқамасын.

Баршын ЕРТІС

«Қарқаралы ауданының 
мәдениет және тілдерді 

дамыту бөлімі» ММ 
тапсырысымен

Насихат

Іс-шараға балалар белсене қатысып, тақырыпқа 
сай салынған суреттер байқауында Мәден 
Медина 1 орын, Қапият Алинұр 2 орын, Орынбек 
Еркеназ, Рымбек Қайсар және Береке Ғалымжан 
3 орын иеленіп, жеңімпаздар марапатталды. Іс-
шара соңында барлық балаларға сыйлықтар 
үлестіріліп, мультфильм кейіпкерлерімен 
фотосессия ұйымдастырылды. Мерекенің 

көңілді өтуіне ат салысып, белсене қатысқан ата-
аналарға, мультфильм кейіпкерлерінің киімін киіп, 
балалардың көңілін көтеріп, ортаға алып билеткен 
еріктілерге және сабынды көпіршікті дайындаған 
Анар Ойратқызына алғыс білдіреміз.

Қарқаралы қаласындағы №4 
Психологиялық-педагогикалық түзету кабинеті

Байқау

1 маусым Халықаралық балаларды қорғау күні мерекесі қарсаңында психологиялық-
педагогикалық түзету кабинеті ұжымымен балаларға арналған мерекелік шаралар, спорттық 
сайыстар, анимациялық бағдарлама, суреттер байқауы ұйымдастырылды.

Өмір-өзен

Қазақстан Республикасының 
заңнамаларына сәйкес, мем
лекеттік міндеттерді атқаратын, 
сондай-ақ соларға теңестірілген 
адамдардың лауазымдық өкілет
тігін және соған байланысты 
мүмкіндіктерін пайдалана оты
рып, не мүліктік пайда алу 
үшін олардың өкілеттіктерін өз
геше пайдалану, жеке өзі не
месе делдалдар арқылы заң
да көзделмеген мүліктік игілік
термен артықшылықтарды заң
сыз беру арқылы оларды сатып 
алу  сыбайлас жемқорлық болып 
есептеледі.

Қызмет өкілеттігін теріс пай
далану, билікті не қызметтік 
өкілеттікті асыра пайдалану, пара 
алу, пара беру, парақорлыққа 
делдал болу, қызметтік жал
ғандық жасау, көрінеу жалған 
сөз жеткізу, сеніп тапсырылған 
бөтен мүлікті иеленіп алу 
немесе ысырап ету, көрінеу 
жалған жауап беру, сарапшының 
жалған қорытындысы немесе 
қате аудару, жалған жауап 
беру немесе  жауап беруден 
жалтаруға, жалған қорытынды 
беруге не қате аударуға сатып 
алуға, лауазымды адамдардың 
сот үкімін, сот  шешімін немесе 
өзге де сот актісін орындамау, 
осындай қылмыстардың барлығы 

сыбайлас жемқорлық байла
ныстарды пайдалану арқылы 
жасалады. 

«Сыбайлас жемқорлыққа 
қарсы күрес туралы» Заң 
талабының аясында жемқорлық
қа қарсы іс-әрекеттер әр салада 
жүзеге асырылуда. Әсіресе, 
халық парақорлық дертімен жиі 
бетпе-бет келеді. Сондықтан, 
кез-келген ортада пара беру мен 
пара алудың жолын кесуде қоғам 
болып белсенділік танытуымыз 
қажет.

Сыбайлас жемқорлық әре
кеттері бойынша тиісті шара 
қолданудың негізі – ол аза
маттардың арыз-шағымы. Мем
лекетіміздің әрбір азаматы Қа
зақстан Республикасының Конс
титуциясын және заңдарын 
сақтауға, басқа адамдардың 
құқықтарын, бостандықтарын, 
абыройы мен қадір-қасиетін құр
меттеуге міндетті.

Жемқорлықпен күрес арнайы 
дайындалған мемлекеттік  бағ
дарлама негізінде  жүзеге асы
рылуда.

Жемқорлыққа қарсы күрес 
жан-жақты, үздіксіз, ашық әрі әді
летті жүргізілуі тиіс.

Алма КАМЕРЛЕНОВА,           
Қарқаралы аудандық

сот әкімшісінің басшысы 

ХАБАРЛАНДЫРУ 
"Қазақстан Республикасы 

Су ресурстары және ирригация 
министрлігінің Су шаруашылығы 
комитеті" Республикалық мем-
лекеттік мекемесі "Қарағанды 
облысы Қарқаралы ауданы 
Ынталы а/о Нұра өзенінде су 
қоймасын салу" техникалық-
экономикалық негіздемесі (ТЭН) 
жоба бойынша қоршаған ортаға 
ықтимал әсерлер туралы есеп 
бойынша қоғамдық тыңдаулар 
өткізеді. Тыңдау 2024 жылғы 
12-ші шілдеде сағат 15:00-де 
Қарағанды облысы, Қарқаралы 
ауданы, Ынталы а.о, Ынталы 
ауылы, Бейбітшілік көшесі 13, 
Мәдениет үйі мекенжайы 
бойынша өтеді.

Zoom сілтемелері:
https://us05web.zoom.us/j/847 
09728683?pwd=CdvZPoUBazNZ 
Q0bEw6SvH9xb1d3GqA.1

Конференция идентифи ка-
торы: 847 0972 8683, кіру коды: 
F3x2M8 

Әсер ету аймағы:  
49°67'95.18"С, 74°36.25'64" В,
49°67'92.62"С, 74°36.25'10" В,
49°67'96.82"С, 74°36.24'92" В,
49°67'97.40"С, 74°36.18'97" В.
Қоғамдық тыңдауларды 

ұйымдастыруға жауапты 
жергілікті атқарушы орган және 
адамның байланыс деректері 
- "Қарағанды облысының Та

биғи ресурстар және табиғат 
пайдалануды реттеу басқар
масы" ММ. Ескертулер мен ұсы
ныстар қабылданатын жергілікті 
атқарушы органның электрондық 
пошта мекенжайы https://www.gov.
kz/memleket/entities/karaganda-
tabigat?lang=ru сондай-ақ 
Ресми сайт https://ecoportal.
kz /. жоба бойынша құжаттама 
https://ecoportal.kz/. Жұртшылық 
өкілдері жоба материалдарымен 
қағаз түрінде таныса алатын 
орынның мекенжайы – Шым
кент қаласы, Байтұрсынов кө
шесі, 20 б. Жоспарланған қыз
мет бастамашысының дерек
темелері мен байланыс дерек
тері: "Қазақстан Республикасы 
Су ресурстары және ирригация 
министрлігінің Су шаруашылығы 
комитеті" Республикалық мем
лекеттік мекемесі, ЖСН: 
910640000040, Заңды мекен
жайы: Астана қаласы, Есіл ау
даны, Мәңгілік Ел даңғылы, 
8 ғимарат, байланыс нөмірі: 
87013025991.

Құжаттаманы әзірлеушінің 
атауы және кантактілік деректері: 
"Каз Гранд Эко Проект" ЖШС, 
тел, 8(775)3245005 Шымкент 
қаласы, Байтұрсынов көшесі 20 
б. БСН 11104000

1588. Қосымша ақпаратты 
мына жерден алуға болады: 
87753245005, sholpik-@mail.ru

 ОБЪЯВЛЕНИЕ

Республиканское государс
твенное учреждение "Коми
тет водного хозяйства Минис
терства водных ресурсов и 
ирригации Республики Казахс
тан" проводит общественные 
слушания по Отчету о 
возможных воздействиях на 
окружающую среду по проекту 
Т е х н и к о - э к о н о м и ч е с к о е 
обоснование (ТЭО) «Строитель
ство  водохранилища на реке 
Нура Ынталинский с/о Кар
каралинский район Караган
динская область». Слушания 
состоятся: 12 июля 2024 года в 
15:00, по адресу Карагандинская 
область, Каркаралинский район, 
Ынталинский с.о., с.Ынталы, 
Улица Бейбитшилик 13, Дом 
культуры. ссылки Zoom: 

https://us05web.zoom.us/j/847
09728683?pwd=CdvZPoUBazNZ
Q0bEw6SvH9xb1d3GqA.1

Идентификатор кон
ференции: 847 0972 8683, Код 
доступа: F3x2M8

Территория воздействия: 
49°67'95.18"С, 74°36.25'64" В,
49°67'92.62"С, 74°36.25'10" В,
49°67'96.82"С, 74°36.24'92" В,
49°67'97.40"С, 74°36.18'97" В.
Местный исполнительный 

орган ответственный за ор
ганизацию общественных слу
шаний и контактные данные 
лица – ГУ "Управление при

родных ресурсов и регулиро
вания природопользования 
Карагандинской области". 
Адрес электронной почты 
местного исполнительного ор
гана, где принимаются заме
чания и предложения https://
www.gov.kz/memleket/entities/
karaganda-tabigat?lang=ru так 
же официальный сайт https://
ecoportal.kz/, Документация по 
проекту размещена на https://
ecoportal.kz/. Адрес места, где 
представители общественности 
могут ознакомиться с мате
риалами проекта в бумажном 
виде – город Шымкент ул.Бай
турсынова 20 б. Реквизиты 
и контактные данные иници
атора намечаемой деятель
ности: Республиканское госу
дарственное учреждение "Ко
митет водного хозяйства Ми
нистерства водных ресурсов 
и ирригации Республики Ка
захстан", БИН: 910640000040, 
Юридический адрес: г.Астана, 
район Есиль, проспект

Мангилик Ел, здание 8, кон
тактный номер: 87013025991.
Наименование и кантактные 
данные разработчика докумен
тации: ТОО «Каз Гранд Эко 
Проект», тел, 8(775)3245005 
город Шымкент ул.Байтур

сынова 20 б. БИН 111040001588. 
Дополнительную информа
цию можно получить по: 
87753245005, sholpik-@mail.ru

Қарқаралы қаласының тұрғындары асқар тау әкеміз ӘНУАРБЕК 
ЖАРМАҒАНБЕТҰЛЫ өмірден өткеніне 28 жыл болса, асыл анамыз 
МАЙКЕН ӘБДІЛДАҚЫЗЫНА 14 жыл болыпты. 

Анамыз бен әкеміз сый
ласымды өмір сүріп, үлгі тұ
тар ордалы отбасы болды. 
Балаларын қанаттыға қақтыр
май, тұмсықтыға шоқтырмай 
өсіріп ер жеткізді. Әкешім-
анашым рухтарыңыз пейіште 
шалқысын, жандарыңыз жән
нәтта, топырақтарыңыз торқа 
болсын. 

Арада жылдар өтсе де біздің Сіздерге деген перзенттік 
сағынышымыз таусылар емес... Алланың әміріне амал бар ма?! 
Үнсіз бейнелеріңе қарап мауқымызды басамыз. Балаларына үлгі, 
немерелеріне асыл жан бола білген  ата-анамызға сағынышымызды 
сөзбен айтып  жеткізу мүмкін емес.  Көзден  кеткендеріңізбен  
жарқын  бейнелеріңіз жүрегімізде мәңгі сақтаулы.

Адам мәңгі жүрмейді бұл жалғанда,
Көнеміз ғой тағдырдың салғанына.
Көзімізге ып-ыстық жас келеді,
Сіздерді сағынып еске алғанда.

Сағынамыз, қамығамыз, жылаймыз,
Бір Аллаға сансыз дұға қыламыз!
Қабірлерің нұрға толып әрқашан, 
Ұрпақтарын өсе берсін көбейіп! 

Құрметті  ағайын-туыстар,  бауырлар, құда-жекжат, нағашы-
жиен, дос-жаран, көрші-қолан және көз көрген барша жамағат!

Сіздерді  ардақты  ата-анамыздың рухына арналған асқа 
шақырамыз. Ас 2024 жылдың 16 маусым күні сағат 13:00-де 
Қарқаралы қаласы «Аңсар» хатымханасында беріледі.

Сағына еске алушылар: балалары, немере-шөберелері, 
жиендері

Жаманқұлов Жаныбек Жарұлы 
1945 жылы Қарқаралы ауданына 
қарасты «Совет» колхозында 
колхозшы жанұясында дүниеге 
келген. 1953 жылы сол колхоздағы 
№18 мектепке бірінші сыныбына 
барып 1964 жылы Қарағанды 
қаласындағы №7 Жамбыл атын
дағы орта мектепті бітірген. 1964-
1967 жылдары Фрунзе атындағы 
совхозда жұмысшы болып істеп, 
1967 жылы Шымкент педагогикалық 
институтына түсіп 1971 жылы 
физика пәні мұғалімі мамандығын 
алып, еңбек жолын Фрунзе 
атындағы совхоздағы №18 орталау 
мектепте физика, математика 

пәндері мұғалімі болып бастаған, 
1973-1982 жылдары комсомол, 
партия, кеңес органдарында қыз
мет атқарған. 1982 жылдан ау
дандық партия комитетінің жолда
масымен Қарқаралы ауданына 
қарасты Нұркен атындағы №10 
орта мектепке директор бо
лып тағайындалып, 2009 жы
лы зейнетерлік демалысқа шық
қанға дейін үздіксіз қызмет ат
қарды. 1991 жылы «ҚР білім 
беру ісінің үздігі»,  «Астананың 
10 жылдығы» мерекелік медалі 
(2008 жыл), «ҚР білім беру ісінің 
құрметті қызметкері» (2009 жыл) 
төсбелгісімен марапатталған. Іскер 

ЕСКЕ АЛУ

ЕСКЕ АЛУ
Қарқаралы қаласының тұрғыны, 

әулетінің арқа сүйер тірегі, асыл жар, 
немерелеріне ақылшы ата болған асқар 
таудай әкеміз САТЫБАЛДИН РЫМБАЙ 
ӘУЕСБАЙҰЛЫНЫҢ бұл дүниеден 
өткеніне биыл 10 жыл толады. 

Өмірдің белесінде еңбектің бейнеті 
мен зейнетін көріп, қажымай, талмай 
еңбек еткен әкеміздің нұрлы бейнесі 
жүрегімізде. Асқар таудай әкеміздің 
ортамызда жоқ екеніне әлі де сене 
алмаймыз. Қанаттыға қақтырмай, 
тұмсықтыға шоқтырмай, қатарымыздан 
кем қылмай төзімділікке, еңбекқорлыққа 
баулып, өмірдегі өз орнымызды тауып, дұрыс адам болып 
қалыптасуымызға әкелік ғұмырын сарп етті. Әкеміздің елге сіңірген 
өлшеусіз еңбегі, өмірлік ұстанымы артында қалған ұрпақтарына 
үлгі-өнеге. Жалған-ай, ажалға қарсы тұрар шара бар ма? Сұм 
тағдыр асқар тауымызды ортамыздан ерте алып кетті.

Әкемізді қарапайым адамгершілік қасиеттерімен  көптің  
құрметіне ие болған жанның бірі болған деседі жұрт. Әкеміз 
еңбекқор, ақкөңіл, сөзге шешен,  жолдасқа адал  ерекше тұлға 
болған екен. Марқұм әкеміздің  аяулы да ардақты бейнесін сағына 
еске аламыз. Жан әке, жатқан жеріңіз жарық, топырағыңыз мамық, 
жаныңыз жәннаттың төрінен болсын деп тілейміз.

10 жыл өтті асқар тауым құлағалы, 
10 жыл өтті әке деп жылағалы,
Әр күніміз сағынышпен  өткенімен
Жүрегіміз әке деп соғады әлі. 

Жарқын жүзің тұрушы еді нұрланып, 
Тұғыр-тұлғаң шомылғандай нұрға анық.
Жылдар міне, өте шықты өзіңсіз, 
Қуаныш пен шаттығымды бірге алып. 

Болмағанмен ортамызда бүгінде, 
Жүресің ғой, асыл әке, көңілде.
Басқан ізің өшпейді еш өмірде.
Орның биік, ойсыраулы төрімде.

 Сағынышпен еске алушылар: жұбайы – Күлкен, балалары, 
немере-шөбере, жиендері

ЕСКЕ АЛУ

Тағзым

Ұстаз – рухы таза, ой-өрісі биік, ұлты мен Отанының 
болашағы үшін тер төгіп, шыдамдылық пен табандылықтың 
үлгісін көрсетуші.

Ұстаз болу – өз уақытын аямау, өзгенің бақытын аялау. 
Әр уақытымызды құрметтеп, мейірім шуағымен бөліседі. 
Өмірін 27 жыл ұстаздыққа арнаған білімді де білікті, мейірімді, 
еңбекқор жан бола білген Жәнібек Жарұлының №10 Нұркен 
Әбдіров атындағы мектепке төккен тері, көрсеткен қызметі 
орасан зор болды.

Ынтымақтастық педагогикасы  
бойынша  «Ата-ана-жұртшылық – 
мектеп»    бастамасы, «Ұжымдық 
оқыту технологиясы»  бойынша 
эксперименттік  алаң, қазақ тілі 
мен әдебиетін, математика пән
дерің  тереңдете оқыту, кейінгі 12  
жылдық білім беруге көшуге бай
ланысты  эксперимент  сияқты 
жауапты  істерді  ұйымдастыруда  
іскер, болашақты болжай білетін, 
жаңалыққа жаны  құмар адам ре
тінде  танылды.

Жәнібек мұғалім бәрімізге қам
қоршы, шәкірттеріне жылы жүректі 
ұстаз болғандығын мақтан етеміз! 
Көп жылдар бойы ақырын жүріп, 
анық басқан ұстаз болуымен бірге, 
бізді сабырлы мінезбен, салиқалы 
салмақты ақылымен тәрбиелеп, 
дұрыс жол көрсете білді.     
Бүгінгі таңда Жәнібек Жарұлының 
салған сара жолын әріптестері 
жалғастырып, еңбек етуде.  Білім 
нәрімен сусындатып, тәлім-тәрбие 
беруден талмаған ұстаздың жыл
дар бойғы еңбегінің жемісі аяулы 
әрі білімді шәкірттерінде.

Қарқаралы ауданының 
№10 Нұркен Әбдіров 

атындағы 
мектебінің ұжымы 

Қарқаралы қаласындағы №2 орта мектебін 1964 жылы 
табалдырығын бірге аттаған, бірге 10 жыл оқып мектепті аяқтаған, 
өкініштісі, сыныптастарымыздың қатары азайып, келеді. Алланың 
ісіне не шара. 

Сыныптас Абайдуллин Алтай, Абилов Қуат, Аглакова 
Гульназ, Аймакова Гуля, Александров Михаил, Ахметов 
Қалабай, Бақтыбаева Айгуль, Байсмаков Болат, Бацвин 
Богдан, Галиуллин Равиль, Дагаров Мурат, Жумабеков Серик, 
Жумадилов Серик, Жетписов Анатолии, Иманкулов Суиндык, 
Карымсакова Қатыш, Накин Қанат, Нұржанова Мира, Нұржанов 
Тоқсан, Нығманова Лязат, Утебаев Бахтиар, Пасечник Юрий, 
Оспанов Кенжеалы,  Сартаев Кенжебай, Толегенов Мұрат-
Гулмира, Хайруллин Қаирбек өмірден өткен еді. Тіршіліктерінде 
жолдас-достарына, балаларына, туған-туыстарға өте адал 
қамқоршы, ақылшы, еңбекқор жандар еді. Тай-құлындай бірге 
өсіп, ойнап, бірге өткізген келмес күндерімізді еске сағына аламыз. 
Сыныптастарымыздың ардақты есімдерін мәңгі сақтаймыз. 
Артындағы балалары мен отбасыларына, немере-жиендеріне, әке-
анасының көрмеген қызықтарын, жасамаған жастарын жасасын. 
Дендері сау, бақытты ұзақ өмір тілейміз. Адал достарымызға қабірі 
жарық, иман-байлығы болсын!

50-жыл болды мектепті бітіргеніміз,
Қуаныш қой уақыт өтіп кездескеніміз.
Арамызда жоқ біздің асыл достарымыз,
Бәрін ұмытпай есте біз сақтармыз.

Жоқтауымыз жүрегімізді өртейді,
Өкініш өмір бойы ойымыздан кетпейді
Асыл Азамат Ардақты қыздар
Біздің есімізде мәнгілік қалар.

Достарды еске алып құран бағыштадық,
Алладан қалғанымыздың амандығын сұрадық.
Қимайтұғын достар еді өлімге
Орындарың болсын бейіш төрінде

Аман болсын артыңдағы бала-шағаң,
Оттарың сөнбес өздерің барда жағылған.
Мамық, жайлы болсын жерлерің жатқан
Ұрпағыңды қорғай жүрсін Жаратқан

Еске алушылар: 1974 жылы мектеп бітірген түлектер

Қарқаралы  аудандық  білім  бөлімі  мен  білім  беру  қызмет
керлері  кәсіподақ комитеті  және  Қарқаралы  қаласындағы   №1  орта 
мектеп  ұжымы  осы  мектептің  кіші-қамту қызметкері   Қайрат  анасы 

Жамалдың 
қайтыс  болуына  байланысты қайғысына  ортақтаса  отырып  көңіл  
айтады.

басшы ретінде әріптестірінің, ата-
аналардың, шәкірттерінің лайықты 
құрметіне бөленді. 

Жәнібек мұғалім қызмет еткен 
жылдары мектеп оқушылары көп
теген жетістіктерімен көзге түскен еді.

Сонымен қоса бала тәрбие
сіндегі басты ұстаз ата-анамен 
тығыз байланысты орната білді.

ЕСКЕ АЛУ
Қарқаралы қаласының тұрғыны, аяу

лы жар, асыл анамыз БИБІҒАЙЫН ӘУЕС
ХАНҚЫЗЫНЫҢ бұл дүниеден өткеніне 10 
маусымда 10 жыл толады. 

Балаларына мейірімді ана, не
мерелеріне асыл әже, бауырға қамқор, 
туысқа жанашыр бола білген ардақты ана
мызды сағынышпен еске аламыз.

Бір үйдің бақ – берекесін арттырған, 
жаны нұрға, жүрегі мейірім мен махаб
батқа толып тұратын. Әрбір күні, әр сә
ті қамқорлық пен бауырмалдылыққа, 
жан-жағына деген шексіз мейірімі ма
хаббатқа толы болатын. Балаларының әрқайсысын құтты 
орнына қондырып аналық ғұмырын сарп етті. Ардақты да, асыл 
анамыздың ортамызда жоқ екеніне әлі де сене алмаймыз.  
Өмірден өтсе де, жүрегімізден мәңгі кетпейтін асыл жанды 
жүрегіміз қимайды, көзімізден ыстық жас тамшылап, сағынышпен 
еске аламыз.  Жаны жәннәтта, тәні рахатта, топырағы торқа 
болсын дейміз.  Сіз біздің мәңгі жүрегіміздесіз, асыл АНА…

Ұрпағыңның атандың бар мақтаны,
Атыңызды ел сыйлап ардақтады.
Рухыңыз шат, кәміл боп иманыңыз,
Мәңгілік мекен болсын жәннат бағы.

Асыл ана, алтын жар, шуақты едің,
Қамқор ана болдыңыз шуақты едің.
Қасиетті нұрланып қабіріңіз,
Жаратқаннан тілейміз жұмақ төрін!

Сағынышпен еске алушылар: жолдасы – Нығмет, балалары, 
немерелері

Заң және қоғам

Сыбайлас 
жемқорлықпен 
күрес –
Қазақстанның 
бүгінгі күнгі  
күрделі 
мәселесі 
болып отыр.

Біздің байланыс телефонымыз:
8-775-548-3523

 Таралымы 2582.  Тапсырыс 23

1982 жылдың көктемінде 
отбасылық жағдаймен Егіндібұлаққа 
оралуыма тура келді. 1978 жылы 
қарашада, әскерден келісімен, 
Қарағайлы кентінде Талды 
аудандық «Шұғыла» – «Восход» 
газетінің редакциясында тілші 
қызметін атқардым. Басылымның 
редакторы, қазіргі белгілі ғалым, 
үлкен ұстаз Зарқын Тайшыбай – тірі 
жүрген энциклопедия. Осы ағаның 
қарамағында журналистиканың 
тұтас бір университетінен өттім. 
Әйткенмен, 1981 жылдың қоңыр 
күзінде Зақаң «Орталық Қазақстан» 
газетіне ауысып кетті де, біз «жетім» 
қалдық. «Біз» деп отырғаным – 
қазақ тілді журналистер. Аудандағы 
халық, яғни оқырмандарымыздың 
көпшілігі қандастарымыз 
болғанымен, әкімшілік орталық 
орналасқан Қарағайлы – әр тектілер 
жиналған жер. Тұрғындарының 
біразы кәсіп іздеп шеттен, тіпті 
Ресей мен Кавказдан келген, 
араларында жер аударылғандар 
мен «химияға» кесілгендер де бар, 
орыс тілінде сөйлегенді мәртебе 
санайтын адамдар. Оның үстіне, 
Зарқын ағамыздан кейін редактор 
лауазымын иеленген Жұмабике 
Жүнісова — негізгі мамандығы 
педагог, орыс тілінің маманы 
болғандықтан, таралымы 1000 
данаға жетер-жетпес «Восход» 
газетіне үстемдік беруге тырысты. 
Бұрын материалдар алдымен 
таралымы 3 мыңның үстіндегі 
«Шұғыла» газеті үшін қазақша 
әзірленіп, одан кейін орыс тіліне 
аударылса, енді жұмыс кері 
жүре бастады. Бұл қазақ тілді 
журналистерге ұнамайтыны белгілі.

Оның үстіне, інім әскерге кетіп, 
Едірейдегі әке-шешем жалғызілікті 
күй кешкен еді. Сөйтіп, Егіндібұлаққа 
табан тіреуіме бірнеше себеп 
табылды. 
Наурыздың 14 күні «Ленин туы» 
газетіне қызметке тұрдым. Кәрім 
ағам құшағын жая қарсы алып: «Сен 
Зарқынның мектебінен шықтың ғой. 
Білетін жаңалығыңды газетке кіргізе 
бер», – деп, толық еркіндік берді. 
Алғашқы күндері газет тігінділерін 

Құттықтаймыз!
Нұркен ауылының тұрғыны, от

басымыздың алып қорғаны, шаңы
рағымыздың қара нары, асқар тауымыз, 
ардақты әкеміз, ақылшы атамыз КӨПЖА
САРОВ ЖЕҢІС ЖҰМАНБАЙҰЛЫН мерей
лі 80 жасқа толған мерейтойымен шын 
жүректен құттықтаймыз.

Ерте есейіп, еңбекке араласып, ха
лыққа қалтқысыз қызмет етті. Аумалы-
төкпелі заманда ел іргесінің бүтіндігіне 
баса назар аударды. Алдына келген адам
дардың мұңын тыңдап, мұқтажына қол
ғабыс берді. Әкім болды, халқына жақын 
болды. 

Әр уақытта қажымай-талмай өз ортасының қадірменді ақсақалы, 
өз перзенттеріне өнегелі әке, ата, тәлімді ақылшымыз болып аман-
есен жүре беріңіз. Сіздің өмірлік бай тәжірибеңіз бүгінгі жас буын 
үшін де әрдайым қажетті әрі қастерлі құндылық бола бермек.

Қиясына өмірдің өрлеп көрді,
Ел-жұрты үшін ерінбей еңбектенді.
Ортамызда ақылшы қариямыз,
Сеңгіріне сексеннің сергек келді.

Еркелетіп немере, шөберсін,
Кәрілікті атамыз елемесін.
Үрім-бұтақ, ұрпағы құттықтаймыз,
Тіршіліктің қызығын көре берсін.

Ізгі тілекпен: жұбайы – Дина, балалары – Ләззат, Тоқтар-
Гүлжан, Данияр, Мадияр-Сұлушаш, Ғалымжан-Назым, Бақ
тияр-Фариза және немерелері-шөберелері

Құттықтаймыз!
Егіндібұлақ ауылының тумасы, 

ауылымыздағы «Замандастар» халықтық 
хор ұжымының құрметті мүшесі, әншісі 
АЛМАГҮЛ МАҒАУИЯҚЫЗЫ 15 маусымда 
мерейлі 70 жасқа толып отыр. 

Құрметті Алмагүл Мағауияқызы! Ме
рейлі 70 жасыңыз құтты болсын! Әр туған 
күн – ғажайып армандар мен жарқын 
үміттерге толы өміріңнің жаңа бастамасы. 
Әрбір адамның өзіне тән ғұмыр жолы, 
тіршілік баяны бар, бірақ еткен еңбек, 
көрген бейнет, татқан зейнет, алған асу, 
жеткен биік әркімнің өмірінде әрқилы. 
Оны сырт көз өздерінше бағалап та жатады. Сондағы жалпының 
іздейтіні біреу: ол – кісілік келбет, адамгершілік қасиет. Көздеген 
шыңдарыңызды бағындырып, діттеген мақсаттарыңызға жетуіңізге 
тілектеспіз! Тек қана туған күніңізде емес, әр күн сайын біз сізге 
өмірдің қуанышын, байлығын тілейміз.  Шынайы бақыт иесі 
болуыңызға тілектеспіз! Отбасыңызға амандық, деніңізге саулық, 
бала-шаға, немере-шөберелердің ортасында картаймай, қажымай, 
ұзақ ғұмыр кешіп, армандаған мақсаттарыңызға жете беріңіз!

  Есік ашты жетпіс жас, құтты болсын мереке,
  Отбасыңыз аман боп, арта берсін береке.
  Қуандырсын жетпіс жас,
  Ең бақытты сый сыйлап!

Ізгі ниетпен: Егіндібұлақ халықтық «Замандастар» хор 
ұжымы

Қарқаралы қаласының тұрғыны, ау
дандық орталық аурухана қызметкері, 
әріптесіміз Оразбекова Рыскельды 
Дюсенбиновна Сізді 60 жасқа то
луыңызбен шын жүректен құттықтаймыз!

Ұжымда сыйлы әріптес, отбасында 
мейірімді ана, асыл жар бола білген өзі
ңіздей абзал жанға отбасыңызға зор 
денсаулық, ұзақ ғұмыр, ырыс пен ын
тымақ, бақыт пен береке тілейміз.  
Адам өмірінің ең бір асыл кезі, асқар 
белі – 60 жасқа келіп отырсыз. Бұл 
жасқа өміріңіз қуатты, көңіліңіз шуақты 
қалпыңызда жеттіңіз! Сіз қарапайым 
адамгершілік қасиеттеріңізбен  көптің  
құрметіне ие болған жанның бірісіз. Өмірдің белесінде талмай 
еңбек етіп, таңдаған жолыңызды абыроймен 38 жыл жалғастырып 
келе жатырсыз. Сіздің еңбекқорлығыңыз, елге сіңірген өлшеусіз 
еңбегіңіз, өмірлік ұстанымыңыз жас мамандарға үлгі-өнеге.  
Қанаттыға қақтырмай, тұмсықтыға шоқтырмай, қатарынан кем 
қылмай балаларыңызды төзімділікке, еңбекқорлыққа баулып, 
өмірдегі өз орнын тауып, дұрыс адам болып қалыптасуы сіздің 
аналық махабатыңыздың бір белгісі.

Мерейтойыңызда Сізге және туыстарыңызға зор денсаулық, ұзақ 
ғұмыр, еңбекте тың табыстар мен өмірдің асқақ абыройын тілейміз! 

Құтты болсын мерейтой, 60 жасың
Әр уақытта домалап өрге тасың,
Қосағыңмен қоса ағарып, шөбере сүй,
Ешқашанда көңіліңді кір шалмасын.

Жаныңыз жаз, шуақ сепкен жүрегіңіз,
Бір әулеттің ұйтқысы бір өзіңіз.
Ақылшы боп, ана боп, пана болып,
Жүзге жеткін осы біздің тілегіміз.

Тілек білдірушілер:  Аудандық орталық аурухана қызметкерлері

Құттықтаймыз!

Алдымен  кітапханашы  кітапханаға  
саяхат  пен кітап көрмелерге шолу жасады. 
Қадірлі бүлдіршіндер еліміздің мерейін 
өсіретін ұлағатты ұрпақтарымыз көп 
болсын! Бейбіт те берекелі өмір олардың 
жүздерін тек қуанышқа бөлей берсін. Біз 
де келер буынның жарқын өміріне қуана 
берейік, – деп  библио кофені бастады. 
Балаларға жұмбақтар жасырылып, 
балаларға арналған кітап, журналдардан 
өздеріне ұнаған ертегілерін достарына 
дауыстап оқи отырып әңгімелеп берді, 
артында із қалдырып кеткен балалар 

жазушы биылғы яғни 2024 жылдың «Бір 
ел – бір кітап» акциясында шығармалары 
таңдалған Бердібек Соқпақбаев жайлы 
сұрақтар қойылып дұрыс жауап берген 
балаларға «Тосын сый» сандығына 
жасырылған тәттілер ұсынылды. Қазақ 
кино өнерінің алтын қорына енген Бердібек 
Соқпақбаевтың «Менің атым Қожа» 
фильмінен үзінділер тамашаланды.

Б.МАЯКИНА,
Нұркен ауылының кітапханашысы

Әкімдіктен нақты түсініктеме алмаған қала 
тұрғыны Қазақстан Республикасы Мемлекеттік 
қызмет істері агенттігінің Қарағанды облысы 
бойынша департаментіне шағымдану арқылы 
өз құқығын қорғауға шешім қабылдаған. 

Өз кезегінде, Департаментпен жүргізілген 
тексеру қорытындысы бойынша жалға алушы 
шарттық міндеттемелерді бұзбағандығы, со
нымен қоса, әкімдікпен  берілген бас тартудың 
заңды негіздері жоқ екендігі анықталып, бұ
зушылықтарды жою және жалға алушының 
құқықтарын қалпына келтіру туралы ұйғарым 
енгізілді. Бұл шешім Қарағанды тұрғынына жер 
учаскесін заңды негізде пайдалануға мүмкіндік 
берді.

Көрсетілген жағдай азаматтық құқықтарды 
қорғаудың маңыздылығын және мемлекеттік 
органдардың халыққа қызмет көрсетуде іс-
әрекеттерінің ашықтығын қамтамассыз ету 
қажеттілігін көрсетеді. 

Қызмет алушыларға мемлекеттік қызмет 
алу барысында әкімшілік кедергілер (мерзімін 
бұзу, артық құжаттар талап ету, төрешілдік 
пен сөзбұйдалық көріністеріне жол беру т.б.)  
кездескен жағдайда ұсыныстарынызды Де
партаментке Нұрсұлтан Назарбаев даңғылы, 
39 мекен-жайы бойынша немесе   Е-Өтініш 
платформасы арқылы бере аласыздар.

Қазақстан Республикасының 
Мемлекеттік қызмет істері Агенттігінің  

Қарағанды облысы бойынша  департаменті

Өлді деуге сия ма, ойлаңдаршы?..

Ертең, 9 маусым – ақын 
Тұрсын Жұмаштың жарық 
дүние есігін ашқан күні. 
Жер басып жүргенде 65 
жасқа толатын еді. Бірақ, 
оның мәңгілік мекені – жер 
бесігіне аттанып кеткеніне 
29 жыл болды.

қарап отырып, керемет өлеңдерге 
назарым түсті. Авторы – Тұрсын 
Жұмашев. Бұрын оқымаған, 
аты-жөнін естімеген ақыным. 
Редакциядағы Ғаббас Смағұлов, 
Қанат Мақышев ағаларымнан 
сұрастырсам, «осы Егіндібұлақтың 
жігіті. Мына комхозда диспетчер 
болып істейді» дейді. 
– Бұл жігітті неге редакцияға 
шақырмайсыздар? Мынадай талант 
қор болып жүр ғой.

– Осы газетте істеген. Мектепте 
де, институтта да орысша оқыған 
болса керек, жазуы қазақшаға 
көнбеген соң, кетіп тынды.

– Жоқ, болмайды. Мықты өлең 
жазатын адам газеттің ақпараты 
мен мақаласын жаза алмауы мүмкін 
емес, редакцияға шақыру керек, – 
деймін ғой табандап. Ештеңеден 
бет-жүзім қайтпаған, жиырма беске 
де толмаған кезім.

– Онда редакторға бара 
ғой. Ағаңды көндіре алсаң, біз 
қой демейік, – деді Ғабекең, 
«К.Ж.Сауғабаев» деген жазуы бар 
кабинетті қаламымен нұсқап. 
Газет тігіндісін қолыма ұстап Кәкеңе 
бардым. Әсіресе, өзіме қатты әсер 
еткен «Балдақты қыз» (кейін ол 
«Періште» жинағына «Табиғаттың 
қателігі екен деп» атауымен 
кірді) өлеңі – «көзірім». Тиып 
тастағанша айтып алайын дегендей, 
жеделдетіп-ақ сөйлеп жатырмын.

– Тұрсын ба, осында тұрақтай 
алмай кетті ғой. «Н» мен «ң»-ды, 
«ұ» мен «ү»-ні айыра алмайды. 
Орысша оқығанының пәлесі де. Қой 
құрттағандай оның «ң»-ы мен «ұ»-
сын түзетіп отыратынбыз. Ақыры 
өзі кетті. Ұялған шығар, – деген 
Кәрім ағамыз газеттегі өлеңге қоса 
үңілді, – өлеңі шынында да тамаша. 
Осындай өлең жазған адамның 

мақала жаза алмайтынына таңмын.
– Дегенмен, тағы бір көрейік. 

«Ң»-ы мен «ұ»-сын түзетуді өз 
мойныма алайын, – дедім Кәкеңнің 
күле сөйлегенінен дәмеленіп. 
Редактор басын изеп қалғандай 
сыңай танытты.

Бірер күннен кейін редакцияға 
Тұрсын келді. «Мынау – Ермек деген 
журналист жігіт. Саған сырттай 
ғашық болып, шақыртып отырған 
– осы. Бірге жұмыс істейсіңдер», – 
деді редактор. 

Таныстық. Мына қызықты 
қараңыз – мен 1958 жылдың 8 
маусымында, ол 1959 жылдың 
9 маусымында дүниеге келіппіз. 
Сөйтіп, біраз жыл қатар қызмет 
атқардық.

Ұзамай газеттің фототілшісі 
Сапартай ағамыз тұрмыстық қызмет 
көрсету комбинатына ауысып, 
орнына Ерғали Қатаев досымыз 
келді. Іссапарға Ерғали екеуміз 
немесе Ерғали мен Тұрсын бірге, 
кейде үшеуміз қатар шығамыз. 
Іссапар – адамның азаматтық, 
іскерлік қасиеті мен қабілеті 
танылатын сын. Әсіресе, қазіргідей 
коммуникация дамымаған, қызмет 
көлігі жоқ кезде Арқаның қары мен 
аязы, шілдедегі шіліңгір ыстығы 
астында көлделең көлік күту оңай 
емес.

Қолымыз қалт еткенде, 
Балқантауға шығып, өлең оқимыз. 
Ерғали өлең жазбайды, бірақ 
қазақ поэзиясының антологиясын 
дәл сол жігіттей білетін, оқитын 
азаматты өте сирек кездестірдім. 
Әрі музыкант, домбырашы. Оның 
есесіне Тұрсын екеуміз ешқандай 
музыка аспабында ойнамаймыз. 
Бірақ, өте жақсы тыңдаушымыз. 
Кейде Ерғалидың әніне қосыламыз. 
Баз-базда Тұрсын кетеді шалықтап:

– «Сүйем» деймін, «сүйем» 
                                деймін үздігіп,
– Білеміз ғой – дейді маған 
                                       қыз күліп.
Қырға шығып кетем сосын 
                                        қиялдың
Ақ кемесін алыстарға жүздіріп…
…Шұбаркөлге батып 
                                 кеткім келеді,
Балқантауға шығу үшін 
                                    ертеңмен…
Тұрсынның өлеңдерінде «орташа 

кеңес адымы» логикасының қасаң 
қалыбына сыймайтын ерекшелік, 
әдеттегі түсінікпен қабылдауға қиын 
теңеу мен оралымдар кездесіп 
қалатыны бар. Көп себептің бірі 
– орысша оқығаны. Ол Абай мен 

Мағжанға, Мұқағали мен Жұмекенге, 
Жұматай мен Ақсұңқарға кеш 
келгенімен, Пушкин мен Есенинді, 
Ахматова мен Цветаеваны, Ғамзатов 
пен Вознесенскийді, орыс тіліне 
аударылған Еуропа ақындарын ерте 
оқыды. 
1990 жылдың соңы болса 
керек, Бұқар жырау (бұрынғы 
Ульянов) аудандық «Сарыарқа» 
газетіндеміз, кабинетіне кірсем, 
Тұрсын диктофонға (Батыстың 
озық техникасының үлгілері енді 
ғана келіп жатқан) жазып алған 
Огинскийдің «Полонезін» тыңдап, 
мұңға батып отыр. Көкірегінде 
саңылауы бар адамның жүрек 
қылын тербететін музыканы бірге 
тыңдадық. «Құлпытас па, әлде 
құлыптас па?» – деп сұрады содан 
соң оқыстан. «Құлыптас деген 
сөз жоқ, құлпытас. Қайтыс болған 
адамдардың қабіріне қоятын 
ескерткіш қой, оны неге қажеті бар?» 
– дедім. «Жәй, әшейін» деді де, 
үнсіз қалды. 

Огинский ұлы туындысын тағдыр 
тәлкегімен Полониясынан қара үзіп 
бара жатқанда шығарған. Отанында 
жүргенімен, Балқантаудан 200 
шақырым Ботақараға қызмет 
бабымен барып тұру туған жерден 
мәңгілік қол үзумен бірдей екен-ау 
Тұрсын үшін. Бұл – бүгінгі пайым.

Кейін, сол Ботақарада жүргенде 
Тұрсын «Құлпытастағы жазу» деген 
өлең жазды. Бар болғаны бір-ақ 
шумақ:

«О, адамдар! Мен отыздан 
                                     аспаймын,
Тәнім суып кеткен 
                          құлпытастаймын.
Қайран өмір, сені көру бір арман
Қара жерді қалай сілкіп 
                                    тастайын?»
Қазір ойласам, ғұмырының шеті 

таянғанын ақын сол кезде сезген 
болса керек. Тек, Балқантауы 
Тұрсынын тани түссін, талантты 
ұлының соңында ел-жұрты тамсана 
еске алатын мұрасы қалсын 
деп тағы бес-алты жыл тіршілік 
сыйлаған шығар Жаратушы.

Егіндібұлаққа жол түскенде, 
Тұрсын мен Ерғали (бұл жампоз 
жігіт те алпысқа жетпей жер бесігіне 
бөленді) жатқан қабірстанға соқпай, 
«Құлху Алланы» оқымай кететін 
кездерім сирек. Сонда, зиратына 
қойылған ақ мәрмәрға жоғарыдағы 
төрт жол жазылуын қалады ма екен 
Тұрсын деп ойлаймын.

Ермек БАЛТАШҰЛЫ, 
ҚР Мәдениет қайраткері

Мемлекеттік қызмет

Қарағанды қаласының тұрғыны 
жер учаскесін жалдау шартын ұзарту 
кезінде жергілікті атқарушы органның 
тарапынан бірталай қиындықтарға тап 
болған.

Жан азығы

Нұркен ауылының кітапханасында 1 маусым Халықаралық балаларды 
қорғау күніне  арналған  «Бүгінгі бала — білімді бала»  атты  библио кофе  
ұйымдастырылды.  

